КОМИ РЕСПУБЛИКАСА ВЕСЬКӦДЛАН КОТЫРЛӦН
Ш У Ӧ М
Коми Республикаса велӧдан, наука да том йӧз политика министерство йылысь
«Коми Республикаса Юралысь, Коми Республикаса Веськӧдлан котыр да Коми Республикаса олӧмӧ пӧртысь власьт тэчасын органъяс йылысь» Коми Республикаса Оланпаслӧн 21 статьяса 2 юкӧнлӧн 12 пункт подув вылын Коми Республикаса Веськӧдлан котыр шуис:
1. Вынсьӧдны Коми Республикаса велӧдан, наука да том йӧз политика министерство йылысь положение 1 №-а содтӧд серти.

2. Пыртны Коми Республикаса Веськӧдлан котырлӧн ӧткымын шуӧмӧ вежсьӧмъяс 2 №-а содтӧдын индӧм серти.

3. Лыддьыны вынтӧмӧн Коми Республикаса Веськӧдлан котырлысь ӧткымын шуӧм № 3 №-а содтӧдын индӧм лыддьӧг серти.

4. Тайӧ шуӧмыс вынсялӧ сійӧс примитан лунсянь.

Коми Республикалӧн Веськӧдлан котырса 

Веськӧдлысьӧс Медводдза вежысь                                             Л. Максимова
Сыктывкар

2016 вося вӧльгым тӧлысь 1 лун

520 №
ВЫНСЬӦДӦМА

Коми Республикаса Веськӧдлан котырлӧн

2016 во вӧльгым тӧлысь 1 лунся 520 №-а шуӧмӧн

(1 №-а содтӧд)
Коми Республикаса велӧдан, наука да том йӧз политика министерство йылысь
ПОЛОЖЕНИЕ
І. Панас

1. Коми Республикаса велӧдан, наука да том йӧз политика министерство (Коми Республикаса велӧдан да наука министерство) (водзӧ - Министерство) лоӧ Коми Республикаса олӧмӧ пӧртысь власьт органӧн, коді збыльмӧдӧ Коми Республикаын велӧдан, быдтан, наука удж да том йӧз политика юкӧнын канму политика лӧсьӧдӧм да олӧмӧ пӧртӧм, нормативнӧя-инӧда ладмӧдӧм да канмусянь веськӧдлӧм, Коми Республика мутасын велӧдан, быдтан да том йӧз политика юкӧнын канму услугаяс котыртӧм серти удж, а сідзжӧ лоӧ Коми Республикаса олӧмӧ пӧртысь власьт уполномочитӧм органӧн, коді збыльмӧдӧ Коми Республика мутасын Россия Федерацияӧн сетӧм уджмогъяс велӧдӧмын да учёнӧй степеньяс, учёнӧй званиеяс йылысь документъяс эскӧдӧмын, Коми Республикаса олӧмӧ пӧртысь власьт органъяслысь тайӧ нырвизьясын уджсӧ координируйтӧмын.

2. Министерство аслас уджын мыджсьӧ Россия Федерацияса Оланподув, федеральнӧй оланподув оланпасъяс, федеральнӧй оланпасъяс, Россия Федерацияса мукӧд нормативнӧй инӧда акт, Коми Республикаса Оланподув, Коми Республикаса оланпасъяс, Коми Республикаса мукӧд нормативнӧй инӧда акт, а сідзжӧ тайӧ Положение вылӧ.

3. Министерство уджалӧ кыдзи веськыда, сідзи и федеральнӧй канму власьт органъяскӧд, Коми Республикаса канму власьт органъяскӧд, Коми Республикаын меставывса асвеськӧдлан органъяскӧд, ӧтйӧза ӧтувъяскӧд да мукӧд организациякӧд ӧтув уджалӧмӧн юалӧмъяс серти, кутшӧмъясӧс пыртӧма сылӧн компетенцияӧ.

4. Министерство видзӧм вылӧ рӧскодсӧ могмӧдӧны Коми Республикаса республиканскӧй сьӧмкуд тшӧт весьтӧ, а сідзжӧ велӧдан юкӧнӧ федеральнӧй сьӧмкудйысь воӧм Россия Федерацияӧн сетӧм уджмогъяс збыльмӧдӧм вылӧ субвенцияясӧн.
5. Министерство лоӧ юридическӧй кывкутысьӧн, сылӧн эм печать Коми Республикаса канму канпас серпасалӧмӧн да коми да роч кывъяс вылын аслас нимӧн, урчитӧм образеца мукӧд печать, штамп да бланок, тшӧтъяс, кутшӧмъясӧс восьтӧны Россия Федерацияса оланпастэчас серти.

6. Министерство пӧртӧ олӧмӧ Коми Республикаса канму велӧдан организацияяс, а сідзжӧ Коми Республикаса Веськӧдлан котырӧн индӧм Коми Республикаса ӧткымын учреждение серти котыртысьлысь удж да уджмогъяс (водзӧ – Коми Республикаса канму учреждениеяс).

7. Министерство лоӧ Коми Республикаса велӧдан да том йӧз политика министерстволысь инӧд босьтысьӧн, Коми Республикаын наука удж сӧвмӧдан юкӧнын юалӧмъяс серти – Коми Республикаса экономика министерстволысь инӧд босьтысьӧн.
8. Министерстволӧн инпас (юридическӧй инпас): Сыктывкар, Карл Маркс улича, 210.

ІІ. Министерстволӧн медшӧр могъяс

9. Министерство уджлӧн шӧр могъясӧн лоӧны:

1) могмӧдны ӧтув велӧдан, уджсикасӧ велӧдан, содтӧд велӧдан, уджсикасӧ велӧдан системаын (водзӧ – велӧдан система) ӧтувъя велӧдан пространство да колана условиеяс, медым збыльмӧдны велӧдчысьяслысь, быдтасъяслысь оланподув серти гарантияяс да инӧдъяс, а сідзжӧ велӧдан организацияса педагогическӧй уджалысьяслысь инӧдъяс да гарантияяс;

2) могмӧдны велӧдан системаын да том йӧз политика юкӧнын уджалӧм да сӧвмӧдӧм серти инӧда, котыртан, финансӧвӧй механизмъяс;

3) дасьтыны Коми Республикаын наука удж сӧвмӧдӧм вылӧ условиеяс;

4) дасьтыны челядьӧс да том йӧзӧс йӧзкотырлӧн социально-экономическӧй, политика да культура олӧмӧ зіля пырӧдӧм вылӧ условиеяс;
5) збыльмӧдны канмусянь отсӧг сетан мераяс да ладмӧдны том йӧз да челядь ӧтувъяслысь уджсӧ, кодъяс вӧчӧны ассьыныс уджнысӧ Коми Республика мутасын.
ІІІ. Канму удж

10. Медым пӧртны олӧмӧ могъяс, кутшӧмъясӧс индӧма тайӧ Положениелӧн ІІ юкӧдын, Министерство вӧчӧ татшӧм канму удж:

1) канму контроль (дӧзьӧр) могъяс Россия Федерацияӧн сетӧм уджмогъяс серти:

а) организацияяслӧн, кодъяс збыльмӧдӧны Коми Республика мутасын велӧдан удж (организацияяс кындзи, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын), а сідзжӧ Коми Республикаын меставывса асвеськӧдлан органъяслӧн, кодъяс веськӧдлӧны лӧсялана мутаслӧн велӧдан юкӧнын, удж бӧрся канму контроль (дӧзьӧр);

б) Коми Республика мутасын велӧдан удж збыльмӧдысь организацияяслӧн велӧдан удж бӧрся лицензия контроль (организацияяс кындзи, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын);

2) лӧсьӧдӧ да сетӧ Коми Республикаса Юралысьлы, Коми Республикаса Веськӧдлан котырлы Коми Республикаса Оланпас, Коми Республикаса мукӧд инӧда акт бала, та лыдын велӧдан, быдтан, наука удж да том йӧз политика сӧвмӧдан юкӧнын, а сідзжӧ кадетскӧй велӧдӧм вылӧ веськӧдӧм канму уджтасъяс;
3) Коми Республикаын наука удж сӧвмӧдан юкӧнын:

а) Коми Республика мутасын наука удж сӧвмӧдӧмсӧ видлалан подув вылын дасьтӧ да сетӧ федеральнӧй власьт органъяслы, Коми Республикаса Юралысьлы, Коми Республикаса Веськӧдлан котырлы Коми Республикаын наука удж сӧвмӧдӧм да сылӧн сӧвман туйяс йылысь юӧртан да аналитическӧй материалъяс;

б) збыльмӧдӧ наука туялӧмъяс юкӧнын Коми Республикаса Веськӧдлан котырлысь премияяс сетӧм кузя уджъяс котыртысьлысь могъяс;

в) збыльмӧдӧ Коми Республикаса Веськӧдлан котыр да научнӧй, научно-техническӧй уджлы отсалан фондъяс костын кырымалӧм артмӧдчӧмъяс олӧмӧ пӧртӧм вылӧ индӧм рӧскод сьӧмӧн могмӧдӧм серти удж котыртысьлысь могъяс;

г) нуӧдӧ наука туялан удж темаяс лыддьӧг, кутшӧмъясӧс могмӧдӧны сьӧмӧн Коми Республикаса республиканскӧй сьӧмкуд тшӧт весьтӧ;

д) котыртӧмӧн да техническӧя могмӧдӧ Коми Республикаса Юралысь бердын Научно-консультативнӧй сӧветлысь уджсӧ;

е) вӧдитчӧ ӧтувъя технологияяс либӧ ӧтувъя технологиялӧн юкӧн вылӧ, кутшӧмӧс лӧсьӧдӧма Коми Республикаса республиканскӧй сьӧмкуд тшӧт весьтӧ либӧ сэтысь сьӧм кыскӧмӧн, мый сетӧны Министерстволы канму контрактъяс, мукӧд сёрнитчӧм серти уджъяс мынтӧм вылӧ, сьӧмкуд сметаяс серти сьӧмӧн могмӧдӧм вылӧ, а сідзжӧ субсидияӧн, Коми Республикалӧн инӧдъясӧн;
4) дасьтӧ да примитӧ компетенция серти велӧдӧм, быдтӧм да том йӧз политика серти инӧда актъяс;

5) пыртӧ урчитӧм пӧрадок серти велӧдан удж канмусянь аккредитуйтӧм йылысь тӧдмӧгъяс «Организацияяс реестр, кодъяс збыльмӧдӧны велӧдан удж канму аккредитацияа велӧдан уджтасъяс серти» канму юӧртан системаӧ;

6) участвуйтӧ примернӧй подув велӧдан уджтасъяслӧн экспертизаын налысь тшупӧдсӧ да нырвизьсӧ тӧд вылын кутӧмӧн (Коми Республикалысь дінму, национальнӧй да этнокультурнӧй аслыспӧлӧслунъяс тӧд вылын кутан юкӧнын);

7) могмӧдӧ Коми Республика тшупӧдын велӧдан юкӧнын  мониторинг збыльмӧдӧм;

8) сетӧ Коми Республикаса республиканскӧй сьӧмкудйысь:

а) Коми Республикаын муниципальнӧй районъяслӧн (кар кытшъяслӧн) сьӧмкудъясӧ субвенцияяс, татчӧ тшӧтш пырӧ уджысь мынтысьӧм, велӧдчан небӧгъяс да велӧдчан пособиеяс, велӧдчан средствояс, ворсӧмъяс, ворсанторъяс ньӧбӧм вылӧ рӧскод (керкаяс видзӧм да коммунальнӧй могмӧсъяс мынтӧм вылӧ рӧскод кындзи), ставлы позяна да дон босьттӧг школаӧдзса велӧдӧм Коми Республикаса школаӧдзса муниципальнӧй велӧдан организацияясын босьтӧм могысь, ставлы позяна да дон босьттӧг школаӧдзса, улыс тшупӧда ӧтувъя, медшӧр ӧтувъя, шӧр тшупӧда ӧтувъя тӧдӧмлун Коми Республикаын муниципальнӧй велӧдан организацияясын босьтӧм могысь инӧд збыльмӧдан канму гарантияяс сетӧм могысь, Коми Республикаын муниципальнӧй велӧдан организацияясын челядьлы содтӧд тӧдӧмлунъяс сетӧм могысь;

б) рӧскод бергӧдӧм вылӧ субсидияяс, татчӧ тшӧтш пырӧ уджысь мынтысьӧм, велӧдчан небӧгъяс да велӧдчан пособиеяс, велӧдчан средствояс, ворсӧмъяс, ворсанторъяс ньӧбӧм вылӧ рӧскод (керкаяс видзӧм да коммунальнӧй могмӧсъяс вылӧ рӧскод кындзи), школаӧдзса аспом велӧдан организацияяслы Коми Республика мутасын индӧм велӧдан организацияясын школаӧдзса тӧдӧмлун босьтӧм могысь, общеобразовательнӧй аспом организацияяслы, кутшӧмъяс велӧдӧны Коми Республика мутасын канму аккредитацияа подув общеобразовательнӧй уджтасъяс серти, индӧм общеобразовательнӧй организацияясын школаӧдзса, улыс тшупӧда ӧтувъя, медшӧр ӧтувъя, шӧр ӧтувъя тӧдӧмлун босьтӧмсӧ сьӧмӧн могмӧдӧмсӧ збыльмӧдӧм могысь;

в) Коми Республикаын муниципальнӧй районъяслӧн (кар кытшъяслӧн) сьӧмкудъясӧ субсидияяс том семьяяслы олан жыр ньӧбӧм либӧ ас оланін кыпӧдӧм могысь социальнӧй мынтӧмъяс сетӧм вылӧ;

г) Коми Республикаын муниципальнӧй районъяслӧн (кар кытшъяслӧн) сьӧмкудъясӧ челядьлысь дзоньвидзалун бурмӧдан кампания нуӧдӧм серти мероприятиеяс вылӧ субсидияяс;

9) котыртӧ:

а) Коми Республикаса канму велӧдан организацияясын ӧтувъя тӧдӧмлун, Коми Республикаса канму велӧдан организацияясын челядьлы содтӧд тӧдӧмлун сетӧм;

б) шӧр тшупӧда уджсикаса тӧдӧмлун сетӧм, тшӧтш ставлы позяна да дон босьттӧг шӧр тшупӧда уджсикаса тӧдӧмлун босьтӧм вылӧ инӧд збыльмӧдан канму гарантияяс сетӧм;

в) Коми Республикаса канму велӧдан организацияясын уджсикаса содтӧд тӧдӧмлун сетӧм;

г) Коми Республикаса канму велӧдан организацияясын уджсикасӧ велӧдӧм;

д) дзоньвидзалунын дзескӧдӧм позянлуна (вежӧрӧн сӧвмӧмысь кольччысь быдсикас формаа) велӧдчысьясӧс уджсикасӧ велӧдӧм, кодъяслӧн абуӧсь медшӧр ӧтувъя либӧ шӧр тшупӧда ӧтувъя тӧдӧмлунъяс;

10) лӧсьӧдӧ условиеяс, медым видзӧдны челядь бӧрся да дӧзьӧритны найӧс, видзны челядьӧс Коми Республикаса велӧдан канму организацияясын;

11) могмӧдӧ Коми Республикаса йӧзӧс велӧдан муниципальнӧй организацияясӧс да йӧзӧс велӧдан канму организацияясӧс велӧдчан небӧгъясӧн учебникъяслӧн федеральнӧй лыддьӧг серти, мыйӧн вӧзйӧма вӧдитчыны, медым велӧдны канмусянь аккредитуйтӧм велӧдан улыс тшупӧда ӧтувъя, медшӧр ӧтувъя, шӧр тшупӧда ӧтувъя уджтасъяс серти  велӧдан удж нуӧдысь организацияяслы, да велӧдчан пособиеясӧн, мыйӧн лэдзӧма вӧдитчыны йӧзӧс велӧдан индӧм уджтасъяс збыльмӧдігӧн;

12) нуӧдӧ велӧдчысьяслысь, кодъяс велӧдчисны медшӧр ӧтувъя либӧ шӧр ӧтувъя велӧдан уджтасъяс серти, канму итогӧвӧй аттестация, сы лыдын ӧтувъя канму экзамен формаӧн (тшӧтш ӧтувъя канму экзамен нуӧдны йӧзӧс дасьтӧм, дінмуса юӧръяслысь тэчас лӧсьӧдӧм да нуӧдӧм, ӧтувъя канму экзаменлӧн бӧртасъяс йылысь экзаменационнӧй материалъяс да эскӧдангижӧдъяс видзӧм, наӧн вӧдитчӧм да бырӧдӧм, ӧтувъя канму экзаменын участвуйтысьяслысь экзаменационнӧй уджъяс видлалӧм да прӧверитӧм, а сідзжӧ ӧтувъя канму экзаменын участвуйтысьясӧс сылӧн бӧртасъясӧн тӧдмӧдӧм да общественнӧй видзӧдысьясӧс аккредитуйтӧм);

13) котыртӧ Коми Республика мутасын медшӧр ӧтувъя да шӧр ӧтувъя велӧдан уджтасъяс серти канму кывкӧрталан аттестация нуӧдӧм вылӧ канму экзаменационнӧй комиссияяс;

14) лӧсьӧдӧ канму итогӧвӧй аттестация нуӧдан форма да пӧрадок медшӧр ӧтувъя либӧ шӧр тшупӧда ӧтувъя йӧзӧс велӧдан уджтасъяс серти велӧдчысь йӧзлы, кодъяс велӧдісны коми кыв да литература коми кыв вылын да кодъяс бӧрйисны коми кыв да Россияса войтырлӧн литература кузя экзамен коми кыв вылын канму кывкӧрталан аттестация прӧйдитӧм вылӧ;

15) участвуйтӧ экспертиза нуӧдӧмын учебникъяс серти, кутшӧмъясӧн вӧзйӧма вӧдитчыны канмусянь аккредитуйтӧм улыс тшупӧда ӧтувъя, медшӧр ӧтувъя, шӧр тшупӧда ӧтувъя йӧзӧс велӧдан уджтасъяс збыльмӧдігӧн, медым босьтны учётӧ Коми Республикаса дінмуса да этнокультурнӧй аслыспӧлӧслунъяс, збыльмӧдны коми кыв вылын тӧдӧмлунъяс босьтӧм вылӧ да коми кыв да литература коми кыв вылын велӧдӧм вылӧ гражданалысь инӧд; котыртӧ коми кыв да литература кузя, этнокультурнӧй туйвизь кузя учебникъяс да велӧдчан да методическӧй пособиеяс лӧсьӧдӧм, лэдзӧм;

16) участвуйтӧ организацияяс бӧрйӧмын, кутшӧмъяс лэдзӧны коми кыв да литература кузя велӧдчан пособиеяс коми кыв вылын;

17) нуӧдӧ Коми Республика мутасын велӧдан, быдтан, наука удж сӧвмӧдан да том йӧзлӧн политика юкӧнын федеральнӧй торъя мога уджтасъяс збыльмӧдӧм вылӧ мероприятиеяс;

18) сетӧ том семьяяслы олан условиеяс бурмӧдӧм вылӧ социальнӧй мынтӧмъяс;

19) могмӧдӧ Коми Республикаын велӧдан учреждениеяссӧ юӧръясӧн, могмӧдӧ учебникъясӧн федеральнӧй учебникъяс лыддьӧг серти, кутшӧмъясӧс вӧзйӧма либӧ кутшӧмъясӧн лэдзӧма вӧдитчыны велӧдігӧн канму аккредитацияа да ӧтувъя велӧдан уджтасъяс олӧмӧ пӧртысь велӧдан организацияясын, да учебнӧй пособиеясӧн, кодъясӧн лэдзӧма вӧдитчыны велӧдігӧн татшӧм велӧдан организацияясын;

20) котыртӧ Коми Республикаса йӧзӧс велӧдан организацияяслӧн, йӧзӧс велӧдан муниципальнӧй организацияяслӧн, кутшӧмъяс меститчӧны Коми Республика мутасын, кодъяс збыльмӧдӧны школаӧдз велӧдӧм, улыс тшупӧда ӧтувъя, медшӧр ӧтувъя, шӧр тшупӧда ӧтувъя, шӧр тшупӧда уджсикасӧ велӧдан медшӧр общеобразовательнӧй уджтасъяс, педагогическӧй уджалысьяслы аттестация нуӧдӧм, а сідзжӧ содтӧд тӧдӧмлун сетан велӧдан уджтасъяс Россия Федерацияса оланпастэчас серти; лӧсьӧдӧ аттестационнӧй комиссияяс аттестацияяс нуӧдӧм вылӧ, медым урчитны квалификационнӧй категория педагогическӧй уджалысьяслы, кодъяс уджалӧны йӧзӧс велӧдан удж нуӧдысь организацияясын да кутшӧмъяс лоӧны Коми Республика веськӧдлӧм улын, йӧзӧс велӧдан удж нуӧдысь муниципальнӧй да аспом организацияясын уджалысь педагогическӧй уджалысьяслы;

21) нуӧдӧ Россия Федерацияса оланпастэчас серти Коми Республикаса канму велӧдан организацияясса юрнуӧдысьпуяслысь да юрнуӧдысьяслысь аттестация;

22) дасьтӧ да сетӧ Коми Республикаса Юралысьлы, Коми Республикаса Веськӧдлан котырлы, Коми Республикаса канму власьт органъяслы, йӧзӧс юӧртан средствояслы Коми Республикаын велӧдан, наука удж сӧвмӧдан да том йӧз политика юкӧнын серпас йылысь юӧр да аналитическӧй материалъяс;

23) вынсьӧдӧ урчитӧм пӧрадок серти Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ шӧр тшупӧда уджсикасӧ да вылыс тшупӧдӧ велӧдан уджтасъяс серти велӧдчӧм вылӧ профессияяс, специальносьтъяс да нырвизьяс серти примитан контрольнӧй лыд йӧрыш;

24) сӧгласуйтӧ примитан контрольнӧй лыдпасъяс уджсикасъяс, специальносьтъяс да дасьтан туйвизьяс кузя да (либӧ) ыдждӧдӧм группаяс серти  уджсикасъяс, специальносьтъяс да велӧдчан туйвизьяс кузя, медым велӧдчыны шӧр тшупӧда уджсикасӧ да вылыс тшупӧда уджсикасӧ канмусянь абу аккредитуйтӧм велӧдан уджтасъяс серти, Коми Республикаса канму организацияяслы, кутшӧмъяс збыльмӧдӧны йӧзӧс велӧдан удж, аспом организацияяслы, кутшӧмъяс збыльмӧдӧны йӧзӧс велӧдан удж шӧр тшупӧда уджсикасӧ велӧдан канмусянь абу аккредитуйтӧм уджтасъяс серти, кор тайӧ организацияяс олӧмӧ пӧртӧны условиеяс «Россия Федерацияын велӧдчӧм йылысь» Федеральнӧй оланпаслӧн 100 статьяса 3 юкӧн тӧд вылӧ босьтӧмӧн;

25) урчитӧ стипендиальнӧй фонд артмӧдан нормативъяс да правилӧяс Коми Республикаса республиканскӧй сьӧмкудйысь сьӧмкуд ассигнованиеяс тшӧт весьтӧ;

26) вынсьӧдӧ улыс тшупӧда ӧтув, подув тшупӧда ӧтув да шӧр тшупӧда ӧтув велӧдан уджтасъяс серти велӧдан удж збыльмӧдысь канму да муниципальнӧй организацияясын велӧдчысьяслӧн паськӧм дорӧ типӧвӧй корӧмъяс;

27) котыртӧ оластӧм (йӧзкотыр боксянь ӧпаснӧй оласнога) челядькӧд да ныв-зонпосникӧд да дзоньвидзалунын дзескӧдӧм позянлуна челядькӧд да ныв-зонпосникӧд удж, сы лыдын ӧтвылысь олӧмӧ пӧртысь федеральнӧй власьт органъяскӧд, Коми Республикаса олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд да ӧтйӧза ӧтувъяскӧд;

28) примитӧ помшуӧм, медым мӧдӧдны бать-мамтӧм да бать-мам дӧзьӧртӧг кольӧм челядьӧс, пикӧ воӧм челядьӧс Коми Республикаса бать-мамтӧм да бать-мам дӧзьӧртӧг кольӧм челядьлы Коми Республикаса канму учреждениеясӧ тӧрасян да тӧждысян органъяслӧн помшуӧм вылӧ подуласьӧмӧн;

29) котыртӧ уджтасъяс да методикаяс дасьтӧм кузя удж, мый веськӧдӧма тыр арлыдтӧмъяслысь оланпас серти олансям сӧвмӧдӧм вылӧ, челядьлысь дзоньвидзалун видзӧм вылӧ, а сідзжӧ индӧм уджтасъяс да методикаяс велӧдан учреждениеяслӧн удж практикаӧ пыртӧм кузя;

30) котыртӧ районъясса, каръясса тыр арлыдтӧмъяслысь делӧяс да налысь инӧдъяс дорйӧм кузя комиссияяслысь удж материально-техническӧя могмӧдӧм, кутшӧмъяс уджалӧны Коми Республикаын муниципальнӧй юкӧн мутасын;

31) нуӧдӧ челядь да ныв-зонпосни костын, кодъяс веськалісны ӧпаснӧй оласногӧ, дӧзьӧртӧмлун да инӧд торкалӧмъяслысь ӧлӧдӧм кузя мероприятиеяс, сы лыдын Коми Республика сайын пӧдса сикаса торъя велӧдан-воспитайтан учреждениеӧ мӧдӧдӧ тыр арлыдтӧмъясӧс, кодъяс вӧчисны инӧдлы лӧсявтӧмтор;

32) видзӧдӧ, кыдзи тыр арлыдтӧмъясӧс велӧдан юкӧнын кутчысьӧны Россия Федерацияса оланпастэчасӧ да Коми Республикаса оланпастэчасӧ;

33) могмӧдӧ шӧр психолого-медико-педагогическӧй комиссиялысь удж;

34) нуӧдӧ мероприятиеяс, медым олӧмӧ пӧртны челядьлысь инӧдъяс шойччӧм да дзоньвидзалун бурмӧдӧм вылӧ, медым сӧвмӧдны учреждениеяс, кутшӧмъяслысь уджсӧ веськӧдӧма челядьлысь шойччӧм да дзоньвидзалун бурмӧдӧм вылӧ;

35) нуӧдӧ енбиа челядьлы да том йӧзлы отсӧг сетӧм серти удж;

36) нуӧдӧ челядьлӧн да том йӧзлӧн ӧтйӧза ӧтмунӧмлы, том йӧзлӧн да студентъяслӧн водзмӧстчӧмлы отсӧг сетӧм кузя удж;

37) нуӧдӧ Коми Республикаын канму отсӧгӧн вӧдитчысь том йӧзлӧн либӧ челядьлӧн дінмукостса, дінмуса да меставывса том йӧзлысь либӧ челядьлысь ӧтйӧза ӧтувъяслысь республиканскӧй реестр;

38) сетӧ том йӧзлӧн канму политика олӧмӧ пӧртӧм кузя федеральнӧй олӧмӧ пӧртысь власьт органӧ том йӧзлысь канму политика збыльмӧдӧм серти канму отсӧгӧн вӧдитчысь том йӧзлӧн либӧ челядьлӧн дінмукостса, дінмуса да меставывса ӧтувъяслысь республиканскӧй реестрӧ пыртӧм том йӧзлӧн да челядьлӧн ӧтувъяс йылысь «Том йӧзлӧн да челядьлӧн ӧтйӧза ӧтувъяслы канмусянь отсӧг сетӧм йылысь» Федеральнӧй оланпаслӧн 13 статьяын индӧм юӧръяс;

39) нуӧдӧ том йӧзӧс гражданскӧя да патриотическӧя быдтӧм кузя, том йӧз пӧвстын инӧда, культурнӧй да мывкыда олӧм кузя, а сідзжӧ ӧтйӧза олӧмын том йӧзлӧн участвуйтӧмлысь имитана формаяс паськӧдӧм кузя удж;

40) нуӧдӧ том йӧзӧс уджсикасӧ туйдӧм, том йӧзлысь уджалӧм, шойччӧм да прӧст кад котыртӧм вылӧ веськӧдӧм удж;

41) нуӧдӧ выльпыртан, ас вылӧ уджалан, творчество да асвӧля юкӧнса балаясӧ том йӧзӧс кыскӧм кузя удж;

42) вӧчӧ том йӧзлысь республиканскӧй мероприятиеяс котыртысьлысь удж;

43) отсалӧ аслас компетенцияын велӧдан юкӧнын ӧти аймуын чужӧм йӧзлы «Суйӧр сайын ӧти аймуын чужӧм йӧз серти Россия Федерацияса канму политика йылысь» Федеральнӧй оланпас серти;

44) дасьтӧ федеральнӧй оланпастэчас серти велӧдан юкӧнын административнӧй инӧд торкалӧм йылысь сёрнигижӧдъяс;

45) урчитӧ Министерствоса чина йӧзлысь лыддьӧг, кодъяслӧн эм инӧд лӧсьӧдны велӧдан юкӧнын административнӧй инӧд торкалӧмъяс йылысь сёрнигижӧдъяс, кутшӧмъясӧс лӧсьӧдӧмыс федеральнӧй оланпастэчас серти пырӧ Россия Федерация субъектъясса олӧмӧ пӧртысь власьт органъяслӧн уджмогъясӧ;

46) сетӧ йӧзӧс велӧдӧм йылысь да (либӧ) квалификация йылысь документъяс вылын сыӧн пуктӧм апостильяс  йылысь юӧр олӧмӧ пӧртысь федеральнӧй власьт органӧ, коді збыльмӧдӧ йӧзӧс велӧдан юкӧнын контроль да дӧзьӧр кузя могъяс, тайӧ юӧрсӧ «Йӧзӧс велӧдӧм йылысь да (либӧ) квалификация йылысь документъяс вылын пуктӧм апостильяслӧн федеральнӧй реестр» федеральнӧй юӧр системаӧ юӧр пыртӧмӧн;

47) пыртӧ йӧзӧс велӧдан юкӧнын канмусянь дӧзьӧр нуӧдан канму юӧр системаӧ йӧзӧс велӧдан юкӧнын канмусянь дӧзьӧр (контроль) кузя мероприятиеяс йылысь юӧр;

48) сетӧ олӧмӧ пӧртысь федеральнӧй власьт органӧ, коді збыльмӧдӧ йӧзӧс велӧдан юкӧнын контроль да дӧзьӧр кузя могъяс, йӧзӧс велӧдӧм йылысь да (либӧ) квалификация йылысь сетӧм документъяс, велӧдчӧм йылысь документъяс йылысь юӧрсӧ «Йӧзӧс велӧдӧм йылысь да (либӧ) квалификация йылысь документъяс вылын пуктӧм апостильяслӧн федеральнӧй реестр» федеральнӧй юӧр системаӧ пыртӧмӧн;

49) видлалӧ велӧдан юкӧнӧ ӧнія кадся юӧртан да коммуникационнӧй технологияяс пыртӧм серти удж, сы лыдын олӧмӧ пӧртысь власьт федеральнӧй органъяскӧд, Коми Республикаса олӧмӧ пӧртысь власьт органъяскӧд, Коми Республикаын меставывса асвеськӧдлан органъяскӧд ӧтув;

50) обработайтӧ мыччӧдъяс «Йӧзӧс электроннӧя велӧдӧм» Коми Республикаса юӧртан канму системаын - подув велӧдан уджтасъяс да содтӧд общеобразовательнӧй уджтасъяс серти велӧдчысьяс лыдӧ пырысь йӧзӧс учётӧ босьтан ведомствокостса федеральнӧй ӧтувъя системаса дінму юкӧнын;

51) котыртӧмӧн да методическӧя могмӧдӧ «Йӧзӧс электроннӧя велӧдӧм» Коми Республикаса юӧртан канму системаӧн вӧдитчӧмсӧ да котыртӧ велӧдан организацияяскӧд сійӧс йитӧм, кутшӧмъяс меститчӧмаӧсь Коми Республика мутасын;

52) лӧсьӧдӧ Коми Республика мутасын велӧдан удж збыльмӧдысь канму организацияяслӧн велӧдан уджлысь ногтуй асшӧра донъялӧмсӧ котыртӧм вылӧ условиеяс;

53) нуӧдӧ Коми Республика мутасын велӧдан удж нуӧдысь Коми Республикаса канму учреждениеясын да мукӧд велӧдан организацияын санитарно-эпидемиологическӧй видзчысянлун мераяс могмӧдӧм серти мероприятиеяс;

54) ладмӧдӧ, контролируйтӧ да методическӧя могмӧдӧ Коми Республикаса канму учреждениеяслысь уджсӧ челядьӧс новлӧдлан видзчысянлунлӧн корӧмъяс серти челядь котыръясӧс велӧдчанінӧдз организованнӧя нуӧдӧм да вайӧдӧм котыртан да збыльмӧдан юалӧмъяс серти;

55) дасьтӧ да сетӧ Коми Республикаса сьӧм овмӧс министерствоӧ велӧдӧм, быдтӧм, наука удж сӧвмӧдӧм да том йӧз политика вылӧ рӧскод юкӧнын Коми Республикаса республиканскӧй сьӧмкуд лӧсьӧдӧм кузя вӧзйӧмъяс;

56) збыльмӧдӧ Коми Республикаса республиканскӧй сьӧмкудйысь сьӧмӧн медшӧр вӧдитчысьлысь да сьӧм босьтысьлысь могъяс сьӧм юкӧнын, мый артыштӧма Министерство, Коми Республикаса канму учреждениеяс сьӧмӧн видзӧм вылӧ да Министерстволы индӧм могъяс олӧмӧ пӧртӧм вылӧ;

57) оланпастэчас серти кырымалӧ Коми Республикаын меставывса асвеськӧдлан органъяскӧд Коми Республикаса республиканскӧй сьӧмкудйысь сьӧмкудкостса трансфертъяс, субсидияяс сетӧм йылысь артмӧдчӧмъяс;

58) Министерстволӧн удж да сы вылӧ пуктӧм могъяс збыльмӧдан юкӧнын Коми Республикаса канму коланлун вылӧ збыльмӧдӧ вузӧс вайӧм, уджъяс вӧчӧм, могмӧсъяс сетӧм вылӧ заказъяс иналӧм кузя канму заказчиклысь удж;

59) Коми Республикаса канму коланлун вылӧ вузӧс ньӧбӧм, уджъяс вӧчӧм, услугаяс сетӧм збыльмӧдігӧн нуӧдӧ донъяс да вузӧс номенклатура (услугаяслӧн сикас) кузя мониторинг, индӧм ньӧбасьӧмъяслысь прогнозируйтӧм, планируйтӧм, бюджетируйтӧм, контрактация, администрируйтӧм оланпастэчасӧн урчитӧм пӧрадок серти;

60) нуӧдӧ мобилизационнӧй дасьлун да мобилизация, воинскӧй учёт да Министерствоса уджалысьясӧс, кодъяс лыддьысьӧны запасын, бронируйтӧм серти мероприятиеяс, координируйтӧ да видзӧдӧ Коми Республикаса канму учреждениеясын мобилизационнӧй дасьлун, воинскӧй учёт да бронируйтӧм серти мероприятиеяс;

61) нуӧдӧ войтырӧс дорйӧм кузя мероприятиеяс Коми Республикаын войтырӧс дорйӧм котыртӧм да нуӧдӧм йылысь положение серти, мый вынсьӧдӧма Коми Республикаса Юралысьлӧн 2008 во йирым тӧлысь 13 лунся 97 №-а Индӧдӧн;

62) нуӧдӧ Министерствоын конфиденциальнӧй сяма юӧр ресурсъяс, сы лыдын быд морт вылӧ юӧръяс, а сідзжӧ юӧръяс, мый лоӧ канмулӧн гусяторйӧн, видзӧм кузя мероприятиеяс;

63) нуӧдӧ Министерствоын юӧр техника боксянь видзӧм серти мероприятиеяс, координируйтӧ, контролируйтӧ да методическӧя могмӧдӧ Коми Республикаса канму учреждениеясын техника боксянь юӧр видзӧмсӧ;

64) нуӧдӧ терроризмысь да экстремизмысь ӧлӧдӧм кузя, наысь лоӧмторъяс чинтӧм кузя мероприятиеяс Коми Республикаын терроризмлы паныд удж нуӧдысь комиссиялӧн помшуӧмъяс серти;

65) нуӧдӧ Министерствоын, Коми Республикаса канму учреждениеясын пӧжарысь видзчысян мераяс могмӧдӧм кузя мероприятиеяс;

66) нуӧдӧ «Удж видзан юкӧнын ӧткымын юалӧм йылысь» Коми Республикаса Веськӧдлан котырлӧн 2008 во тӧвшӧр тӧлысь 29 лунся 16 №-а шуӧмӧн индӧм компетенцияын Коми Республика мутасын удж видзан канму политика медшӧр туйвизьяс збыльмӧдӧм вылӧ мероприятиеяс;

67) могмӧдӧ вермытӧмъясӧс социальнӧй, инженернӧй да транспорт инфраструктура объектъясӧ, та лыдын кутшӧмъяс лоӧны культура озырлун объектъясӧн, кутшӧмъясӧн оперативнӧя веськӧдлӧны Коми Республикаса канму учреждениеяс, мытшӧдтӧг пырны вермӧм вылӧ условиеясӧн;

68) колана ногӧн збыльмӧдӧ Коми Республикаса Юралысьлысь да Коми Республикаса Веськӧдлан котырлысь кесйӧгъяссӧ, кутшӧмъясӧс сетӧма Россия Федерацияса Президентлысь кесйӧгъяс да индӧмъяс олӧмӧ пӧртӧм могысь, Министерствоӧн удж юкӧнӧ пыртӧм юалӧмъяс кузя «Россия Федерацияса Президентлӧн кесйӧгъяс да индӧмъяс бурджыка збыльмӧдӧм вылӧ мераяс йылысь» Россия Федерацияса Президентлӧн 2011 во рака тӧлысь 28 лунся 352 №-а Индӧд збыльмӧдӧм серти;

69) збыльмӧдӧ Коми Республикаса Юралысьлӧн, Коми Республикаса Веськӧдлан котырлӧн помшуӧмъяс серти мукӧд удж.

ІV. Канму услугаяс

11. Тайӧ Положениелӧн ІІ юкӧдын индӧм могъяс збыльмӧдӧм серти Министерство сетӧ татшӧм канму могмӧсъяс:

1) лицензируйтӧ Коми Республика мутасын велӧдан организацияяслысь велӧдан удж (организацияяс кындзи, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын);

2) канмусянь аккредитуйтӧ Коми Республика мутасӧ пырысь велӧдан организацияяслысь велӧдан удж (организацияяс кындзи, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын);

3) эскӧдӧ велӧдчӧм да (либӧ) квалификация йылысь документъяс;

4) эскӧдӧ учёнӧй степень, учёнӧй звание йылысь документъяс;

5) сетӧ Министерстволӧн документъяс кузя гражданалӧн да юридическӧй кывкутысьяслӧн корӧм серти архив справкаяс, архив копияяс, архив выпискаяс.

V. Министерстволӧн инӧдъяс
12. Урчитӧм удж юкӧнъясын канму уджъяс збыльмӧдӧм, канму услугаяс сетӧм могысь Министерстволӧн эм инӧд:

1) корны да босьтны Коми Республикаса канму власьт органъяссянь, Коми Республикаын меставывса асвеськӧдлан органъяссянь, учреждениеяссянь, организацияяссянь, чина йӧзсянь, гражданасянь колана юӧръяс, кутшӧмъяс колӧны Министерстволӧн удж юкӧнӧ пырысь юалӧмъяс серти помшуӧмъяс примитӧм вылӧ;

2) урчитӧм пӧрадок серти корны наукаса, туялан да мукӧд организацияӧс, учёнӧйясӧс да специалистъясӧс Министерстволӧн удж юкӧнӧ пырысь юалӧмъяс видлалігӧн;

3) котыртны колана туялӧмъяс, испытайтӧмъяс, экспертизаяс, анализъяс да донъялӧмъяс, а сідзжӧ наука туялӧмъяс нуӧдӧм Министерстволӧн компетенцияӧ пыртӧм юалӧмъяс серти;

4) котыртны Министерстволӧн удж юкӧнӧ пырысь юалӧмъяс кузя координируйтан, сӧвещательнӧй да экспертнӧй органъяс (сӧветъяс, комиссияяс да уджалысь группаяс, коллегияяс);

5) корны сетны Коми Республикаса канму учреждениеясысь да мукӧд велӧдан организацияысь, кутшӧмъяс нуӧдӧны Коми Республика мутасын велӧдан удж, а сідзжӧ наука удж да том йӧз политика сӧвмӧдӧмкӧд йитчӧм удж, педагогическӧй да мукӧд уджалысьлы Коми Республикаса канму наградаяс, а сідзжӧ Россия Федерацияса ведомство наградаяс;

6) лӧсьӧдны ведомствоса наградаяс.

VІ. Министерстволысь удж котыртӧм
13. Министерствоӧн веськӧдлӧ Коми Республикаса велӧдан, наука да том йӧз политика министр (водзӧ — министр), кодӧс чинӧ индӧ федеральнӧй олӧмӧ пӧртысь власьт органкӧд сёрнитчӧмӧн, коді олӧмӧ пӧртӧ велӧдан, наука да научно-техническӧй удж юкӧнын канму политика да нормативнӧй инӧда регулируйтӧм лӧсьӧдӧм кузя удж, Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти да чинысь мездӧ Коми Республикаса Юралысь.
14. Министр:

1) юрнуӧдӧ Министерствоса уджӧн ӧткӧн веськӧдлан подув вылын да нуӧ торъя кывкутӧм Министерстволысь могъяс да удж збыльмӧдӧмысь;

2) юклӧ аслас вежысьяс костын уджмогъяс;

3) вынсьӧдӧ Министерстволӧн тэчаса юкӧдувъяс йылысь положениеяс, а сідзжӧ Министерствоын уджалысьяслысь чина уджаланартъяс да чина туйдӧсъяс;

4) вынсьӧдӧ Министерстволысь сьӧмкуд смета сьӧмкуд ассигнованиеяс серти, мый артыштӧма Коми Республикаса республиканскӧй сьӧмкудйын ӧнія финансӧвӧй во кежлӧ;

5) вынсьӧдӧ урчитӧм штат лыд да уджысь мынтысян фонд серти Министерстволысь штатнӧй расписание;

6) сетӧ Коми Республикаса сьӧм овмӧс министерствоӧ лӧсялана финансӧвӧй во вылӧ Коми Республикаса республиканскӧй сьӧмкуд артмӧдӧм да Министерстволы, Коми Республикаса канму учреждениеяслы сьӧм сетӧм кузя вӧзйӧмъяс;

7) оланпастэчас серти вӧдитчӧ Коми Республикаса республиканскӧй сьӧмкудйын Министерстволы лӧсялана финансӧвӧй во кежлӧ артыштӧм ассигнованиеяс серти урчитӧм сьӧмӧн, а сідзжӧ Министерстволы сетӧм эмбурӧн;

8) канму служба йылысь Россия Федерацияса оланпастэчас да Коми Республикаса оланпастэчас серти видлалӧ Министерствоын канму служба мунӧмкӧд йитчӧм  юалӧмъяс;

9) видлалӧ Министерствоса уджалысьяс дорӧ ошкана мераяс да дисциплинарнӧя кывкутан мераяс йылысь юалӧмъяс;

10) урчитӧм удж юкӧнын сетӧ ыджыд вермӧмъясысь гражданалы да юридическӧй кывкутысьяслы ведомствоса наградаяс;

11) урчитӧм пӧрадок серти кырымалӧ сёрнитчӧмъяс, артмӧдчӧмъяс, канму контрактъяс урчитӧм уджмогъяс серти;

12) урчитӧм пӧрадок серти индӧ чинӧ да мездӧ чинысь Министерствоын уджалысьясӧс, Коми Республикалӧн канму учреждениеясса юрнуӧдысьясӧс;

13) урчитӧм пӧрадок серти збыльмӧдӧ ас киӧн кутан, вӧдитчан да веськӧдлан инӧд Министерство киын кутан Коми Республикаса канму эмбур серти, мый лыддьысьӧ Министерство сайын кыдз оперативнӧя веськӧдлан инӧд серти;

14) эсканпастӧг петкӧдлӧ Министерствосӧ Коми Республикаса олӧмӧ пӧртысь власьт органъяскӧд, Коми Республикаса канму органъяскӧд, Коми Республикаын меставывса асвеськӧдлан органъяскӧд да организацияяскӧд йитӧдъясын, ёрдын, сетӧ эсканпасъяс, оланпастэчасӧн урчитӧм пӧрадок серти банкъясын восьтӧ Министерстволысь тшӧтъяс, нуӧдӧ сделкаяс да оланпастэчасӧн артыштӧм мукӧд юридическӧй удж;

15) котыртӧ гражданаӧс примитӧм, веськыда, быд боксянь да ас кадӧ видлалӧ гражданасянь шыӧдчӧмъяс, Россия Федерацияса оланпастэчас серти примитӧ на кузя помшуӧмъяс;

16) вӧчӧ Россия Федерацияса оланпастэчас да Коми Республикаса оланпастэчас серти мукӧд уджмог.

15. Министрлӧн эмӧсь вежысьяс, кодъясӧс индӧны чинӧ да мездӧны чинысь Россия Федерацияса оланпастэчасӧн да Коми Республикаса оланпастэчасӧн урчитӧм пӧрадок серти.
Министрӧс вежысьяс уджалӧны эсканпастӧг Министерство нимсянь министрӧн урчитӧм инӧдъяс да могъяс серти.
Кор министр кутшӧмкӧ кад абу, сылысь могъяссӧ олӧмӧ пӧртӧ министрӧс медводдза вежысь, а кор министрӧс медводдза вежысь абу – министрлӧн помшуӧм серти министрӧс вежысьяс пиысь ӧти.
Сэк, кор эм министрлӧн прӧст чин, министрлысь могъяссӧ олӧмӧ пӧртӧм йылысь помшуӧм примитӧ Коми Республикаса Юралысь Коми Республикалӧн Веськӧдлан котырса Веськӧдлысьлӧн вӧзйӧм серти.

16. Министерстволысь медыджыд штат лыдсӧ урчитӧ Коми Республикаса Веськӧдлан котыр.

17. Министерстволӧн котыртан тэчасӧ пырӧны тэчас юкӧдувъяс уджын татшӧм медшӧр туйвизьяс серти:

1) збыльмӧдны ӧтувъя да школаӧдз велӧдан, челядьлы содтӧд тӧдӧмлун сетан, уджсикасӧ содтӧд тӧдӧмлун сетан юкӧнын канму политика, нормативнӧй инӧда регулируйтӧм, котыртны челядьлысь дзоньвидзалун бурмӧдӧм да шойччӧм;

2) лицензируйтны да канмусянь аккредитуйтны велӧдан удж нуӧдысь организацияяслысь велӧдан удж (организацияяс кындзи, кутшӧмъясӧс индӧма «Россия Федерацияын велӧдӧм йылысь» Федеральнӧй оланпаслӧн 6 статьяса 1 юкӧнлӧн 7 пунктын), дӧзьӧритны да контролируйтны велӧдан юкӧнын Россия Федерацияса оланпастэчасӧ да Коми Республикаса оланпастэчасӧ кутчысьӧмсӧ, эскӧдны тӧдӧмлун да (либӧ) квалификация йылысь документъяс, учёнӧй степень, учёнӧй звание йылысь документъяс;

3) кадрӧвӧй удж;

4) збыльмӧдны уджсикасӧ велӧдан, Коми Республикаын наука удж сӧвмӧдан юкӧнын политика;

5) могмӧдны бать-мамтӧм да бать-мам дӧзьӧртӧг кольӧм челядьӧс,  пикӧ воӧм челядьӧс Коми Республикаса бать-мамтӧм да бать-мам дӧзьӧртӧг кольӧм челядьӧс видзан канму учреждениеясын социальнӧй гарантияясӧн да оланпас серти инӧдъясӧн;

6) ньӧбны Коми Республикаса канму коланлун да Коми Республикаса канму учреждениеяслӧн коланлун вылӧ вузӧс, уджъяс, могмӧсъяс;

7) урчитӧм пӧрадок серти збыльмӧдны Коми Республикаса республиканскӧй сьӧмкуд сьӧмӧн медшӧр вӧдитчысьлысь да сьӧм босьтысьлысь уджсӧ сьӧм юкӧнын, мый пасйӧма Министерство, Коми Республикаса канму учреждениеяс видзӧм вылӧ да Министерстволы индӧм удж збыльмӧдӧм вылӧ;

8) нуӧдны Коми Республикаын велӧдан организацияяс стрӧитӧм, выльмӧдӧм, капитальнӧя дзоньталӧм да материально-техническӧя могмӧдӧм бӧрся мониторинг, удж видзӧм;

9) нуӧдны мобилизационнӧй дасьлун да гражданскӧй оборона, воинскӧй учёт да гражданаӧс бронируйтӧм, кодъяс лыддьысьӧны запасын,  гусялуна режим могмӧдӧм, велӧдан юкӧнын юӧр видзчысянлун да ӧнія кадся юӧртан да коммуникационнӧй технологияяс пыртӧм, экстремизмлы да терроризмлы паныд мунӧм, пӧжарысь видзчысянлун, велӧдан объектъяслӧн санитарно-эпидемиологическӧй видзчысянлун, туй вылын ветлӧмлӧн видзчысянлун;

10) том йӧз политика збыльмӧдӧм.
Министерстволӧн тэчасыс вынсьӧдсьӧ Коми Республикаса Юралысьӧн йӧзӧс велӧдан юкӧнын контроль да дӧзьӧр серти удж збыльмӧдысь олӧмӧ пӧртысь уполномочитӧм федеральнӧй власьт органкӧд сёрнитчӧм серти.

18. Министерстволысь пытшкӧсса удж котыртӧмсӧ урчитӧны Министерствоса уджаланартӧн.

Коми Республикаса Веськӧдлан котырлӧн

2016 во вӧльгым тӧлысь 1 лунся 520 №-а шуӧм дорӧ

2 №-а СОДТӦД

Коми Республикаса Веськӧдлан котырлӧн 

ӧткымын шуӧмӧ пыртӧм вежсьӧмъяс
ЛЫДДЬӦГ
1. «Улыс тшупӧда уджсикасса да шӧр тшупӧда уджсикасса ӧткымын канму велӧдан учреждение выль ног котыртӧм йылысь» Коми Республикаса Веськӧдлан котырлӧн 2009 во урасьӧм тӧлысь 13 лунся 26 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

2. «Коми Республикаса шӧр уджсикасӧ велӧдан асшӧрлуна ӧткымын учреждениелы выль нимъяс сетӧм йылысь» Коми Республикаса Веськӧдлан котырлӧн 2010 во косму тӧлысь 26 лунся 118 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
3. «Сосногорск карса 9 №-а училище улыс тшупӧда уджсикасӧ велӧдан ӧнія канму учреждениелысь сикас вежӧмӧн «Сосногорскса технологическӧй техникум» шӧр тшупӧда уджсикасӧ велӧдан Коми Республикаса канму асшӧрлуна велӧдан учреждение котыртӧм йылысь» Коми Республикаса Веськӧдлан котырлӧн 2010 во кӧч тӧлысь 7 лунся 295 №-а шуӧмын:

3 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
4. «Коми республиканскӧй агропромышленнӧй техникум» шӧр тшупӧда уджсикасӧ велӧдан ӧнія канму велӧдан учреждение сикас вежӧмӧн «Коми республиканскӧй агропромышленнӧй техникум» шӧр тшупӧда уджсикасӧ велӧдан Коми Республикаса асшӧрлуна канму велӧдан учреждение артмӧдӧм йылысь» Коми Республикаса Веськӧдлан котырлӧн 2010 во ӧшым тӧлысь 30 лунся 500 №-а шуӧмын:

3 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
5. «Содтӧд тӧдӧмлун сетан республиканскӧй шӧрин» челядьлы содтӧд тӧдӧмлун сетан ӧнія канму велӧдан учреждение вежӧмӧн «Содтӧд тӧдӧмлун сетан республиканскӧй шӧрин» челядьлы содтӧд тӧдӧмлун сетан Коми Республикаса канму асшӧрлуна велӧдан учреждение артмӧдӧм йылысь» Коми Республикаса Веськӧдлан котырлӧн 2011 во рака тӧлысь 14 лунся 51 №-а шуӧмын:

3 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
6. «Усинскса политехническӧй техникум» шӧр тшупӧда уджсикасӧ велӧдан ӧнія канму велӧдан учреждение сикас вежӧмӧн «Усинскса политехническӧй техникум» шӧр тшупӧда уджсикасӧ велӧдан Коми Республикаса канму асшӧрлуна велӧдан учреждение артмӧдӧм йылысь» Коми Республикаса Веськӧдлан котырлӧн 2011 во косму тӧлысь 29 лунся 177 №-а шуӧмын:

3 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
7. «Коми Республикаса Юралысь бердын искусствояс гимназия» канму общеобразовательнӧй школа-интернатлы выль ним сетӧм йылысь» Коми Республикаса Веськӧдлан котырлӧн 2011 во лӧддза-номъя тӧлысь 29 лунся 284 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
8. «Ӧткымын канму велӧдан учреждениелы выль ним сетӧм йылысь» Коми Республикаса Веськӧдлан котырлӧн 2011 во кӧч тӧлысь 2 лунся 357 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
9. «Воркутаса политехническӧй техникум» шӧр тшупӧда уджсикасӧ велӧдан Коми Республикаса канму асшӧрлуна велӧдан учреждение выль ног котыртӧм йылысь» Коми Республикаса Веськӧдлан котырлӧн 2011 во кӧч тӧлысь 20 лунся 395 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

10. «Федеральнӧй велӧдан учреждениеяс Коми Республикаса канму эмбурӧ пыртӧм йылысь» Коми Республикаса Веськӧдлан котырлӧн 2012 во тӧвшӧр тӧлысь 31 лунся 23 №-а шуӧмын:

3 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

11. «Коми Республикаса йӧзӧс велӧдан министерстволы ӧткымын шӧр тшупӧда уджсикасӧ велӧдан Коми Республикаса асшӧрлуна канму учреждение котыртысьлысь уджъяссӧ да уджмогъяссӧ сетӧм йылысь да Коми Республикаса Веськӧдлан котырлысь ӧткымын шуӧм вынтӧмӧн лыддьӧм йылысь» Коми Республикаса Веськӧдлан котырлӧн 2012 во лӧддза-номъя тӧлысь 5 лунся 225 №-а шуӧмын:
1 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

12. «Канму службаӧ да веськӧдлыны велӧдан Коми республиканскӧй академия» вылыс тшупӧда уджсикасӧ велӧдан Коми Республикаса асшӧрлуна учреждениелысь ним вежӧм йылысь» Коми Республикаса Веськӧдлан котырлӧн 2012 во лӧддза-номъя тӧлысь 20 лунся 249 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

13. «Коми Республикаса йӧзӧс велӧдан министерстволысь удж могмӧдан шӧрин» Коми Республикаса канму казённӧй учреждение артмӧдӧм йылысь» Коми Республикаса Веськӧдлан котырлӧн 2013 во кӧч тӧлысь 2 лунся 327 №-а шуӧмын:

нимын, водзкывйын, 1 да 2 пунктъясын «Коми Республикаса велӧдан да том йӧз политика министерство» кывъяс лӧсялана вежлӧгын вежны «Коми Республикаса велӧдан, наука да том йӧз политика министерство» кывъясӧн лӧсялана вежлӧгын.

14. «Коми Республикаса йӧзӧс велӧдан ӧткымын канму учреждениелы выль ним сетӧм йылысь» Коми Республикаса Веськӧдлан котырлӧн 2014 во урасьӧм тӧлысь 27 лунся 77 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

15. «Коми Республикаса ӧткымын канму велӧдан учреждениелысь ним вежӧм йылысь» Коми Республикаса Веськӧдлан котырлӧн 2014 во кӧч тӧлысь 8 лунся 373 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

16. «Коми республиканскӧй эколого-биологическӧй шӧрин» челядьлы  содтӧд тӧдӧмлун сетан канму велӧдан учреждениелы выль ним сетӧм йылысь» Коми Республикаса Веськӧдлан котырлӧн 2014 во кӧч тӧлысь 15 лунся 386 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

17. «Коми республиканскӧй физико-математическӧй лицей-интернат» Коми Республикалӧн общеобразовательнӧй школа-интернат асшӧрлуна велӧдан канму учреждение выль ногӧн шуӧм йылысь» Коми Республикаса Веськӧдлан котырлӧн 2014 во вӧльгым тӧлысь 14 лунся 456 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.
18. «Коми Республикаса велӧдан да том йӧз агентстволы «Том йӧзлӧн водзмӧстчӧмлы отсӧг сетан республиканскӧй шӧрин» Коми Республикаса канму асшӧрлуна учреждениелӧн учредительлысь могъяс да уджмогъяс сетӧм йылысь да «Томуловӧс веськӧдлан резервӧ дасьтан Коми республиканскӧй шӧрин» челядьлы содтӧд тӧдӧмлун сетан ӧнія канму велӧдан учреждениелысь сикассӧ вежӧмӧн «Том йӧзлӧн водзмӧстчӧмлы отсӧг сетан республиканскӧй шӧрин» Коми Республикаса асшӧрлуна канму учреждение лӧсьӧдӧм йылысь» Коми Республикаса Веськӧдлан котырлӧн 2013 во йирым тӧлысь 28 лунся 415 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2014 во ӧшым тӧлысь 23 лунся 531 №-а шуӧмын:
нимын да 1 пунктын «Коми Республикаса велӧдан да том йӧз политика министерство» кывъяс лӧсялана вежлӧгын вежны «Коми Республикаса велӧдан, наука да том йӧз политика министерство» кывъясӧн лӧсялана вежлӧгын.

19. «Томуловлы спорт да туризм республиканскӧй шӧрин» челядьлы содтӧд тӧдӧмлун сетан Коми Республикаса асшӧрлуна канму велӧдан учреждениелы выль ним сетӧм йылысь» Коми Республикаса Веськӧдлан котырлӧн 2015 во сора тӧлысь 28 лунся 335 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

20. «Челядьлы 2 №-а керка-школа» Коми Республикаса канму общеобразовательнӧй учреждениелы выль ним сетӧм йылысь» Коми Республикаса Веськӧдлан котырлӧн 2015 во моз тӧлысь 24 лунся 375 №-а шуӧмын:

2 пунктын «Коми Республикаса велӧдан да том йӧз политика министерство» кывъяс вежны «Коми Республикаса велӧдан, наука да том йӧз политика министерство» кывъясӧн.

21. «А.А. Католиков нима 1 №-а челядь керка-школа» Сыктывкарын Коми Республикаса канму общеобразовательнӧй учреждениелы выль ним сетӧм йылысь» Коми Республикаса Веськӧдлан котырлӧн 2016 во моз тӧлысь 1 лунся 385 №-а шуӧмын:

2 да 3 пунктъясын «Коми Республикаса велӧдан да том йӧз политика министерство» кывъяс лӧсялана вежлӧгын вежны «Коми Республикаса велӧдан, наука да том йӧз политика министерство» кывъясӧн лӧсялана вежлӧгын.

Коми Республикаса Веськӧдлан котырлӧн

2016 во вӧльгым тӧлысь 1 лунся 520 №-а шуӧм дорӧ

3 №-а СОДТӦД

Коми Республикаса Веськӧдлан котырлӧн 

вынтӧмӧн лыддьӧм ӧткымын шуӧм 
ЛЫДДЬӦГ
1. «Коми Республикаса велӧдан да том йӧз политика министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 493 №-а шуӧм.

2. «Коми Республикаса велӧдан да том йӧз политика министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 493 №-а шуӧмӧ вежсьӧмъяс пыртӧм йылысь» Коми Республикаса Веськӧдлан котырлӧн 2016 во сора тӧлысь 20 лунся 360 №-а шуӧм.

3. «Коми Республикаса велӧдан да том йӧз политика министерство йылысь» Коми Республикаса Веськӧдлан котырлӧн 2015 во ӧшым тӧлысь 8 лунся 493 №-а шуӧмӧ вежсьӧм пыртӧм йылысь» Коми Республикаса Веськӧдлан котырлӧн 2016 во кӧч тӧлысь 15 лунся 436 №-а шуӧм.
Кожевина 41692 пас
